
ཤིན་ཧྭ་གསར་འགྱུར་ཁང་གྲོང་ཁྱེར་ལི་གཡོད་རེ་་
ནེ་ལུའུ་ནས་གློག་འཕྲིན་འབྱོར་གསལ།“པར་ཀྲུང་་་་་་་་
དཔལ་འབྱོར་ལ་ཕན་གསབ་རང་བཞིན་ཆེན་པོ་ལྡན་པས་་་
ཕྱོགས་གཉིས་པོའི་ཚོང་དོན་སྣ་མང་ཅན་གྱི་འཕེལ་རྒྱས་ལ་་
མདུན་ལམ་ཆེན་པོ་ལྡན་ཡོད། པར་ཙིར་ཕྱོགས་ཀྱིས་ཀྲུང་་་
གོ་དང་འབྲེལ་བ་འཕེལ་རྒྱས་གཏོང་རྒྱུར་གཞོལ་ནས་་་་་་་་་་་་
ཕྱོགས་གཉིས་པོའི་འཐབ་ཇུས་ཐོན་ལས་མཉམ་ལས་ལ་་་་་་་་
ཤུགས་སྣོན་བརྒྱབ་སྟེ་ཀྲུང་གོའི་མ་འཇོག་དེ་བས་མང་བ་་་་་་
པར་ཙིར་དུ་འདྲེན་རྒྱུར་དགའ་བསུ་ཞུ་རྒྱུ་ཡིན”ཞེས་པར་་་་
ཙིར་གྱི་ཙུང་ཐུང་གཞོན་པ་མོ་ལང་གིས་ཉིན་ཤས་གོང་ཤིན་
ཧྭ་གསར་འགྱུར་ཁང་གི་གསར་འགོད་པའི་ཆེད་དོན་་་་་་་་་་་་
བཅར་འདྲི་དང་ལེན་བྱེད་སྐབས་དེ་ལྟར་བརྗོད།

མོ་ལང་གིས་རང་སོ་སོ་གནས་སའི་སའི་གོ་ལ་ཕྱེད་་་་་་་་
མའི་ཐོག་གི་འཕེལ་རྒྱས་འགྲོ་བཞིན་པའི་རྒྱལ་ཁབ་ཆེ་ཤོས་་
ཡིན་པའི་པར་ཙིར་དང་ཀྲུང་གོ་གཉིས་རྒྱལ་སྤྱིའི་གར་་་་་་་་་་་
སྟེགས་ཐོག་ཤུགས་རྐྱེན་ཐེབས་ཤུགས་སྔར་བས་མངོན་་་་་་་་་
གསལ་དོད་དུ་འགྲོ་བཞིན་ཡོད། པ་ཀྲུང་རྒྱལ་ཁབ་གཉིས་་་
ནི་མཉམ་ལས་རོགས་ཟླ་གལ་ཆེན་ཞིག་ཡིན། 2009ལོ་་་་་་་
ནས་བཟུང་ཀྲུང་གོ་ནི་པར་ཙིར་གྱི་ཚོང་དོན་རོགས་ཟླ་གལ་
ཆེ་ཤོས་ཤིག་ཡིན་ལ། པར་ཙིར་གྱི་ཕྱི་དངུལ་ཡོང་ཁུངས་་་་་་
གཙོ་བོའི་རྒྱལ་ཁབ་ཀྱི་གྲས་ཤིག་ཀྱང་ཡིན། ཀྲུང་གོའི་ངོས་་
བརྗོད་ན། པར་ཙིར་ནི་བརྟན་པོ་དང་ཡིད་ཆེས་ཆོག་པའི་་
ཞིང་ཞོར་ཐོན་ཟོག་མཁོ་འདོན་མཁན་ཞིག་ཡིན་ཞེས་་་་་་་་་་་་
བརྗོད།

མོ་ལང་གིས་འདི་ལོ་ནས་བཟུང་ཀྲུང་གོའི་ཁྲོམ་རའི་་་་་
ཐོག་ཡང་པར་ཙིར་གྱི་གལ་ཆེན་རང་བཞིན་སྔར་བས་མཐོ་་
རུ་ཕྱིན་ནས་པར་ཙིར་གྱི་སྲན་ཆེན་དང་ཤ་རིགས་སོགས་་་་་་
ཞིང་འབྲོག་ཐོན་རྫས་ཀྲུང་གོར་གཏོང་བའི་བསྡུར་ཚད་མུ་་་
མཐུད་མང་དུ་ཕྱིན་ཡོད། ཁོང་གིས་འབྱུང་འགྱུར་ཕྱོགས་་་་
གཉིས་པོས་ཚོང་དོན་སྣ་མང་ཅན་སྔར་བས་མངོན་འགྱུར་་་
ཡོང་བ་བྱས་ནས་ཞབས་ཞུའི་ལས་རིགས་དང་ཟུར་སྣོན་་་་་་་
རིན་ཐང་མཐོ་བའི་ཐོན་རྫས་ཚོང་དོན་མང་དུ་གཏོང་རྒྱུའི་་
རེ་བ་ཡོད་ཅེས་བརྗོད།

མི་རིང་བའི་གོང་། པར་ཙིར་གྱི་རྒྱལ་ཚོགས་ཀྱིས་་་་་་་་་
པར་ཙིར་འདི་ཉིད་ཨེ་ཤེ་ཡ་རྨང་གཞིའི་སྒྲིག་བཀོད་མ་་་་་་་་་་
འཇོག་དངུལ་ཁང་ནང་ཞུགས་རྒྱུར་དངོས་སུ་ཆོག་མཆན་་་་
སྤྲད་ཡོད། འབོ་གསེར་རྒྱལ་ཁབ་གསར་སྤེལ་དངུལ་ཁང་་་་
གསར་པས་ཀྱང་པར་ཙིར་གྱི་གྲོང་ཁྱེར་ཆེ་ཤོས་ཧྲེང་པའོ་་་་་་
ལུའོ་རུ་ཨ་མེ་རི་ཁ་གླིང་གི་ས་ཁོངས་གཞུང་ལས་ཁང་་་་་་་་་་་་
བཙུགས་ཡོད། མོ་ལང་གིས་དངུལ་རྩའི་སྒྲིག་གཞི་དེ་དག་་་
གིས་པར་ཙིར་ལ་མ་འཇོག་དེ་བས་མང་བ་བྱས་ནས་པར་་་་་
ཙིར་གྱི་དཔལ་འབྱོར་སླར་གསོ་ཡོང་རྒྱུར་སྐུལ་འདེད་་་་་་་་་་་་
གཏོང་རྒྱུའི་རེ་བ་ཡོད་ཅེས་བརྗོད་ཅིང་། ཁོང་གིས་ད་དུང་
ཀྲུང་གོའི་མ་འཇོག་ཁེ་ལས་ལ་མ་དངུལ་དང་ལག་རྩལ་གྱི་་་་་
ལེགས་ཆ་ལྡན་པ་མ་ཟད། པར་ཙིར་གྱི་ཁྲོམ་རར་ཡང་་་་་་་་་་
དགའ་པོ་བྱེད་པའི་ངོས་འཛིན་བྱས་ཡོད། པར་ཙིར་སྲིད་་་
གཞུང་གིས་ཕྱི་ཕྱོགས་སུ་འོས་སྐུལ་འོས་དཔོད་ཀྱི་འཆར་་་་་་་
གཞི་རབ་དང་རིམ་པ་བཟོས་ནས་ཀྲུང་གོའི་མ་འཇོག་ཁེ་་་་་་
ལས་ཀྱིས་གོ་སྐབས་དམ་འཛིན་བྱེད་པ་དང་ལྷག་པར་དུ་་་་་་
རྨང་གཞིའི་སྒྲིག་བཀོད་སོགས་ཁྱབ་ཁོངས་སུ་མ་འཇོག་་་་་་་་
ཧུར་ཐག་བྱས་ནས་པར་ཙིར་གྱི་འབྲིང་སྟོད་འཕེལ་རྒྱས་་་་་་་
ནང་ཞུགས་རྒྱུའི་རེ་བ་ཡོད་ཅེས་བརྗོད།

མོ་ལང་གིས་ད་དུང་པར་ཙིར་གྱིས་ཡ་མ་སུན་ས་ཁུལ་་་
དུ་སྤེལ་བའི་རྒྱུན་མཐུད་འཕེལ་རྒྱས་ཀྱི་རྣམ་གྲངས་ནང་་་་་་་
ཀྲུང་གོ་ཞུགས་ནས་ས་གནས་དེ་གའི་རྨང་གཞིའི་སྒྲིག་་་་་་་་་་་
བཀོད་དང་། སྐྱེ་དངོས་དཔལ་འབྱོར། ཐཱན་ཉུང་ཞིང་་་་་་་་
ལས་བཅས་འཕེལ་རྒྱས་འགྲོ་རྒྱུར་སྐུལ་འདེད་གཏོང་རྒྱུའི་་་་
རེ་བ་ཡོད་ཅེས་བརྗོད།

5Gསྐོར་གྱི་གནད་དོན་གླེང་སྐབས་མོ་ལང་གིས 5G
ནི་འཕྲིན་གཏོང་ཁྱབ་ཁོངས་ཀྱི་གསར་བཅོས་གལ་ཆེན་་་་་་་་
ཞིག་ཡིན་པས་མིས་བཟོས་རིག་ནུས་དང་ཟོག་འགྲེམས་དྲ་་་
རྒྱ་སོགས་ལས་རིགས་འཕེལ་རྒྱས་ལ་སྐུལ་འདེད་གཏོང་་་་་་་་
བར་ཕན་ཐོགས་ཡོད། པར་ཙིར་སྲིད་གཞུང་གིས་ཕྱི་ལོའི་་་
ལོ་སྟོད་དུ་5Gརྣམ་གྲངས་ལ་འོས་སྐུལ་འོས་དཔོད་བྱ་རྒྱུ་་་་་་
རེད་ཅེས་བརྗོད་ཅིང་། ཁོང་གིས“ང་ཚོས་འོས་སྐུལ་འོས་་་་
དཔོད་ནང་ཞུགས་མཁན་ཁེ་ལས་ལ་མཐོང་ཆུང་རང་་་་་་་་་་་་

བཞིན་གྱི་སྲིད་ཇུས་མི་སྤྱོད་པ་དང་དམིགས་གཏན་འཁེལ་་་
བའི་རྒྱལ་ཁབ་ཀྱི་ཁེ་ལས་ཞུགས་མི་ཆོག་པའི་ཚད་བཀག་་་་་་
བཟོ་མི་སྲིད། ང་ཚོས་འོས་སྐུལ་འོས་དཔོད་ནང་ཞུགས་་་་་་་
མཁན་ཁེ་ལས་ཀྱི་ལག་རྩལ་ཆུ་ཚད་དང་ཐོན་རྫས་ཀྱི་སྤུས་་་་་
ཚད་དང་དེ་བཞིན་རིན་གོང་བཅས་ཀྱི་འགྲན་རྩོད་ནུས་པ་་
ཡོད་མེད་སོགས་ཀྱི་རྒྱུ་རྐྱེན་ལ་བསམ་གཞིག་བྱེད་་་་་་་་་་་་་་
སྲིད”ཅེས་བརྗོད།

ཁོང་གིས་ད་དུང་ཀྲུང་གོའི་ཁེ་ལས་ཧྭ་ཝུའེ་པར་ཙིར་་་་
གྱི་ཁྲོམ་རར་ཚོང་གཉེར་ལོ་མང་བྱས་ཡོད། དེ་ནི་འཕྲིན་་་་་་
གཏོང་སྒྲིག་ཆས་མཁོ་འདོན་བྱེད་མཁན་གྱི་ཁེ་ལས་གལ་་་་་་་
ཆེན་ཞིག་རེད། ཧྭ་ཝུའེ་མེད་ན། པར་ཙིར་གྱི་5Gདྲ་རྒྱ་་་་་་
བསྐྲུན་རྒྱུ་ནར་འགྱངས་བྱེད་སྲིད་ཅེས་ནན་བཤད་བྱས།

མོ་ལང་གིས་འདི་ལོ་ཏོག་གསར་གློ་ཚད་རིམས་ནད་་་་་
ཐོན་ནས་ཕྱོགས་གཉིས་པོའི་འབྲེལ་བ་སྔར་བས་འཕེལ་་་་་་་་
རྒྱས་འགྲོ་རྒྱུར་འགོག་རྐྱེན་ངེས་ཅན་བཟོས་ཡོད་མོད།
འོན་ཀྱང་པ་ཀྲུང་ཕྱོགས་གཉིས་པོས་སྐད་ཆ་ཤོད་རེས་དང་།
མཉམ་ལས། མཐུན་སྒྲིལ་བཅས་ལ་ཤུགས་སྣོན་བརྒྱབ་་་་་་་་་
ནས། པར་ཙིར་དང་ཀྲུང་གོའི་མཐོ་རིམ་མཐུན་སྦྱོར་དང་་་
མཉམ་ལས་ཨུ་ཡོན་ལྷན་ཁང་གི་ལམ་སྲོལ་གྱིས་ཕྱོགས་་་་་་་་་་་
གཉིས་ཀྱི་འབྲེལ་བའི་འཕེལ་རྒྱས་ལ་སྐུལ་འདེད་གཏོང་་་་་་་་
རྒྱུར་རོགས་རམ་ཐུབ་རྒྱུའི་རེ་བ་ཡོད་ཅེས་བརྗོད།

མོ་ལང་གིས་ཀྲུང་གོ་ཕྱོགས་ཀྱིས་པར་ཙིར་དུ་རིམས་་་་་
ནད་ཐོན་སྐབས་སྒེར་སེམས་མེད་པར་རོགས་སྐྱོར་གནང་་་་
བར་ཐུགས་རྗེ་ཆེ་ཞུས་ཤིང་། ཁོང་གིས“ཏོག་གསར་གློ་་་་་་་
ཚད་རིམས་ནད་ཐོན་པའི་སྐབས་སུ། རྒྱལ་སྤྱིའི་སྤྱི་ཚོགས་་་
ཀྱིས་ངེས་པར་དུ་མཐུན་སྒྲིལ་རྡོག་རྩ་གཅིག་སྒྲིལ་བྱས་ནས་་
མཉམ་དུ་རིམས་ནད་ལ་འགོག་རྒོལ་བྱེད་དགོས། ཀྲུང་གོ་་་
ཕྱོགས་ཀྱིས་པར་ཙིར་ལ་རོགས་རམ་མང་པོ་བྱས་ཏེ་ཕྱོགས་་
གཉིས་པོས་རིམས་འགོག་སྨན་ཁབ་ཞིབ་འཇུག་གསར་སྤེལ་
ཁྱབ་ཁོངས་ཐད་མཉམ་ལས་བྱས་ཡོད། རིམས་ནད་འགོག་
རྒོལ་ཁྲོད་རྒྱལ་ཁབ་གཉིས་པོའི་སྨན་བཅོས་འཕྲོད་བསྟེན་་་་
ཁྱབ་ཁོངས་ཀྱི་སྤེལ་རེས་མཉམ་ལས་ཀྱིས་ནུས་པ་གལ་ཆེན་་
ཐོན་ཡོད”ཅེས་བརྗོད།

པར་ཙིར་གྱིས་ཀྲུང་གོ་དང་འཐབ་ཇུས་ཐོན་ལས་མཉམ་ལས་
ལ་ཤུགས་སྣོན་རྒྱག་རྒྱུའི་རེ་སྒུག་བྱེད་པ།

—— པར་ཙིར་གྱི་ཙུང་ཐུང་གཞོན་པ་མོ་ལང་ལ་བཅར་འདྲི་ཞུས་པ། ཤིན་ཧྭ་གསར་འགྱུར་ཁང་གྲོང་ཁྱེར་ཁན་་་་་
པེ་ར་ནས་གློག་འཕྲིན་འབྱོར་གསལ། མན་པའོ་་་་
དང་། སྔོ་ཚལ་ཤིས་ལན་ཧྭ། ཞོ་བཅས་ཁུག་མ་རྡག་
རྡག་གང་གིས་གང་བྱེད་ཐུབ་བམ། དེས་ཁྱིམ་ཚང་་་
ཆེན་པོ་ཞིག་ལ་ཁ་ལག་ཐེངས་གཅིག་བཟོ་བའི་ཟས་་
རྒྱུ་བྱེད་པའམ་ཡང་ན་མི་གཉིས་ལས་གྲུབ་པའི་ཁྱིམ་་
ཚང་ཞིག་གི་ཉིན་གཉིས་ཀྱི་ཟ་མ་བྱས་ན་འདང་གི་་་་་
ཡོད་དམ།

“ཨོ་སི་ཁྲུ་ལི་ཡར་འདི་ནི་ཁྱིམ་ཚང་དཀྱུས་མ་་་་་
ཞིག་གི་ཆ་སྙོམས་གཟའ་འཁོར་གཅིག་ནང་དོར་་་་་་་་
བའི་བཟའ་བཅའི་སྤྱི་འབོར་ཡིན”ཞེས་ན་ཨོ་སྨི·ལི་་
ཡིས་ཤོག་བུའི་ཁུག་མ་ཞིག་ལ་མཛུབ་མོ་འཛུགས་་་་་་་
བཞིན་གསར་འགོད་པར་དེ་ལྟར་བཤད།

ན་ཨོ་སྨི·ལི་ནི་ཨོ་སི་ཁྲུ་ལི་ཡའི་རྒྱལ་སའི་ས་་་་་་་་
ཁུལ་གྱི“བཟའ་བཅར་གཅེས་སྤྲས་དང་འཕྲོ་བརླག་་
ལ་ངོ་རྒོལ”གྱི་བྱེད་སྒོའི་འགན་འཁུར་བ་རེད། ཟླ་་་་
གོང་མར་ཨོ་སི་ཁྲུ་ལི་ཡའི་རྒྱལ་སའི་ས་ཁུལ་དུ་བྱེད་་་་
སྒོ་དེ་འདྲ་ཞིག་སྤེལ་བའི་དམིགས་ཡུལ་ནི་བཟའ་་་་་་་
བཅའ་འཕྲོ་བརླག་ཉུང་དུ་གཏོང་བའི་ཆེད་དུ་རེད།

ཨོ་སི་ཁྲུ་ལི་ཡའི་ས་ཁུལ་སྲིད་གཞུང་གིས་མཁོ་་་་
འདོན་བྱས་པའི་གཞུང་ཕྱོགས་ཀྱི་གྲངས་གཞིའི་ཐོག་
ནས་མངོན་པར། ཆ་སྙོམས་བྱས་ན་ཨོ་སི་ཁྲུ་ལི་ཡའི་
ཁྱིམ་ཚང་གཅིག་གིས་ཁོང་ཚོས་ཉོ་སྒྲུབ་བྱས་པའི་་་་་་་
བཟའ་བཅའི20%དོར་གྱི་ཡོད། ཨོ་སི་ཁྲུ་ལི་ཡའི་་་་
རྒྱལ་སའི་ས་ཁུལ་དུ་ལོ་ལྟར་ཁྱིམ་ཚང་གི་བཟའ་་་་་་་་་་
བཅའི་གད་སྙིགས་ཏུན་ཁྲི་2.6ཙམ་ཁན་པེ་རའི་་་་་་་་
གད་སྙིགས་སྦ་སར་སྐྱེལ་གྱི་ཡོད།

ཨོ་སི་ཁྲུ་ལི་ཡའི་རྒྱལ་སའི་ས་ཁུལ་གྱི་གད་་་་་་་་་་་་
སྙིགས་ཚུར་བསྡུ་དང་འཕྲོ་བརླག་ཉུང་གཏོང་སྡེ་་་་་་་་
ཚན་གྱི་འགན་འཁུར་བ་ཁེ་ལི་སི·སི་ཏིར་གྱིས་ཉེ་་་་་་་
དུས་གསལ་བསྒྲགས་ཤིག་སྤེལ་བའི་ནང་བསྡོམས་་་་་
རྩིས་ལ་གཞིགས་ན། ཁན་པེ་རར་ལོ་རེར་དུད་ཚང་་
རེས་ཆ་སྙོམས་བྱས་ན་བཟའ་བཅའ་འཕྲོ་བརླག་་་་་་་་
བཏང་བའི་དངུལ་འབོར་ཨོ་སྒོར་3800(མི་་་་་་་་་་་་་་
དམངས་ཤོག་སྒོར་ལ་ཕབ་ན་སྒོར་18922)ཟིན་གྱི་་
ཡོད། འཕྲོ་བརླག་བཏང་བ་དེ་དག་ནི་དོན་དངོས་་་
ཐོག་འགོག་ཐབས་ཡོད་པ་ཞིག་རེད་ཅེས་བརྗོད།

ཇི་ལྟར་བྱས་ནས་འཕྲོ་བརླག་མི་གཏོང་རྒྱུའི་་་་་་
སྐོར་གླེང་སྐབས། ན་ཨོ་སྨི·ལི་ཡིས་སྟབས་བདེའི་་་་་

བྱེད་སྟངས་འགའ་ཞིག་སྤྱོད་ཆོག་པ་སྟེ། “བྱེད་་་་་་་་་
སྟངས་དེ་རིགས་ནང་རང་ཉིད་ཀྱི་བཟའ་འདོད་པ་་་
གང་ཞིག་ཡོད་པ་བསམ་བློ་ཡག་པོ་གཏོང་བ་དང་།
དངོས་ཟོག་ཉོ་སྒྲུབ་ཀྱི་གསལ་ཐོ་ཡག་པོ་བྲིས་ནས་དེ་
ལྟར་ཉོ་སྒྲུབ་བྱེད་པ། ཚན་རིག་དང་མཐུན་པའི་་་་་་་
ངང་བཟའ་བཅའ་གསོག་ཉར་བྱས་ཏེ་ཡུན་རིང་་་་་་་་
སོས་པར་གནས་ཐབས་བྱེད་པ། བཟས་མི་ཚར་་་་་་་་
བའི་བཟའ་བཅའ་སླར་ཡང་བེད་སྤྱད་པ་ལས་མི་་་་་་་
དོར་བ་སོགས་ཡོད”ཅེས་བརྗོད།

ཨོ་སི་ཁྲུ་ལི་ཡའི་ཁྱིམ་ཚང་མང་པོ་ཞིག་དབྱི་ཐ་་་
ལིའི་ཐུག་པ་འཐུང་རྒྱུར་དགའ་པོ་ཡོད་པ་ནི་དཔེ་་་་་་
མཚོན་ཞིག་རེད། ན་ཨོ་སྨི·ལི་ཡིས་གཙབ་ཤ་ལྷག་
མའི་ནང་མོ་ཞི་ཁོའི་སྨན་སྣ་ཁ་ཚ་ཅན་དང་དུས་་་་་་་་་
བཞིའི་སྲན་མ་བླུགས་ནས་མོ་ཞི་ཁོའི་མ་རྨོས་ལོ་ཏོག་
གི་བག་ལེབ་བཟོས་ན་འགྲིག་ཅེས་བརྗོད།

ཁོང་གིས་ད་དུང་གསར་འགོད་པར་བཟའ་་་་་་་
བཅའི་རིགས་དང་། འཁྱགས་གཏོང་དུས་ཚོད། དེ་
བཞིན་གོ་ཆོད་དུས་ཚོད་བཅས་བྲིས་པའི་སྦྱར་ཡིག་་་
ཁག་གཅིག་བསྟན་པ་དང་སྦྲགས། དེ་དག་བཟའ་་་་
བཅའ་གསོག་ཉར་གྱི་འགྱིག་སྒམ་ཐོག་སྦྱར་ན་རང་་་
ཉིད་ལ་དུས་ཐོག་ཏུ་བཟའ་བཅའ་སོས་ཐོག་བཟའ་་་
དགོས་པའི་དྲན་སྐུལ་ཐུབ་རྒྱུ་ཡིན་ཞེས་བརྗོད།

ཁོང་གིས་བྱེད་སྒོ་སྤེལ་ཚུན་དོ་ཁུར་བྱེད་མཁན་་
མང་པོ་འདུག སྒྲིག་འཛུགས་མཁན་གྱིས་ད་དུང་་་་་་
བཟའ་བཅའ་འཕྲོ་བརླག་ལ་ངོ་རྒོལ་བྱེད་པའི་ཁྲིད་་་
སྦྱོང་འཛིན་གྲྭ་གཉེར་རྩིས་ཡོད། རིམས་ནད་ཀྱི་་་་་་་་
ཤུགས་རྐྱེན་ཐེབས་པའི་དབང་གིས་མིག་སྔར་དྲ་་་་་་་་
ཐོག་ནས་བྱེད་སྒོ་དེ་སྤེལ་རྒྱུ་ལས་མ་འདས། སྒྲིག་་་་་་
འཛུགས་པས་རིམས་ནད་སྔོན་འགོག་བྱེད་ཐབས་་་་་
སྤྱོད་མཚམས་བཞག་རྗེས་དངོས་ཟོག་ཉོ་སྒྲུབ་ལྟེ་་་་་་་་
གནས་དང་སྒོ་རྩིས་ཁྲོམ་རར་འཛད་སྤྱོད་པ་དང་ངོ་་
ཐུག་གདོང་འཕྲད་ཀྱིས་བྱེད་སྒོ་དེ་རིགས་སྤེལ་ཐུབ་་་
རྒྱུའི་རེ་བ་ཡོད་ཅེས་བརྗོད།

“བཟའ་བཅའ་གྲོན་ཆུང་བྱེད་པ་དེ་སྤྱི་ཚོགས་་་
ཀྱི་ཚད་གཞི་ཞིག་ཏུ་གྱུར་ནས་མི་ཚང་མས་དེར་ཁས་
ལེན་དང་བརྩི་སྲུང་ཞུ་རྒྱུའི་རེ་བ་ཡོད”ཅེས་ན་ཨོ་སྨི

·ལི་ཡིས་བརྗོད།
(མཚམས་གཅོད་ཀྱིས་བསྒྱུར། སྤེན་ཚེས་་་་་་་་

ཞུས)

ཨོ་སི་ཁྲུ་ལི་ཡའི་རྒྱལ་སར“ལྕེ་ཐོག་གི་ཆུད་
ཟོས”གཏན་འགོག་བྱེད་སྒོ་སྤེལ་བ།

ཤིན་ཧྭ་གསར་འགྱུར་ཁང་པེ་ཅིང་ནས་་་་་་་་
གློག་འཕྲིན་འབྱོར་གསལ། ཉེ་ཆར། ཀྲུང་གོར་་་་་་
བཅའ་སྡོད་ཏུར་མེན་སི་ཐན་གྱི་གཞུང་ཚབ་ཆེ་མོ་བ་
ཏུར་ཏེ་ཡེ་ཧྥུའུ་པེ་ཅིང་དུ་ཀྲུང་གོའི་རྒྱལ་སྤྱིའི་ཞབས་
ཞུའི་ཚོང་དོན་ཉོ་ཚོང་ཚོགས་འདུར་ཞུགས་ནས་་་་་་་་
ཤིན་ཧྭ་གསར་འགྱུར་ཁང་གི་གསར་འགོད་པའི་་་་་་་་
བཅར་འདྲི་དང་ལེན་བྱས་ཤིང་། ཁོང་གིས་ཏུར་་་་་་་
མེན་སི་ཐན་ཕྱོགས་ཀྱིས་ཀྲུང་གོའི་དབར་གྱི་མཉམ་་་
ལས་ལ་མུ་མཐུད་སྐུལ་འདེད་གཏོང་བའི་ཐད་་་་་་་་་་་་
གཡུར་ཟའི་གྲུབ་འབྲས་ཐོབ་རྒྱུའི་རེ་བ་བྱེད་པ་དང་་
འབྲེལ། ཀྲུང་གོའི་འཕེལ་རྒྱས་བརྟན་པོས་གོ་ལ་་་་་་་་
ཧྲིལ་པོའི་དཔལ་འབྱོར་འཕར་ཆེད་དྲང་ནུས་ལེགས་
སྐྱེས་འབུལ་རྒྱུའི་རེ་སྒུག་བྱེད་ཀྱི་ཡོད་ཅེས་བརྗོད་པ་་
རེད།

ཏུར་ཏེ་ཡེ་ཧྥུས། ཏུར་ཀྲུང་རྒྱལ་ཁབ་གཉིས་་་་་་
པོའི་མཛའ་གྲོགས་འབྲེལ་བ་སྔོན་མོའི་ཆུ་ལས་རིང་་་
བ་ཡོད། ནུས་རྒྱུའི་ཁྱབ་ཁོངས་ནི་ཕྱོགས་གཉིས་་་་་་་་
པོའི་མཉམ་ལས་ཀྱི་ཁ་ཕྱོགས་གཙོ་བོ་ཡིན་པ་དང་།
ཏུར་མེན་སི་ཐན་ཕྱོགས་ཀྱིས་ནུས་རྒྱུ་གཙང་མ་མཁོ་་
འདོན་བྱས་པ་བརྒྱུད། ཀྲུང་གོའི་དཔལ་འབྱོར་་་་་་་་་
འཕར་བར་འདེགས་སྐྱོར་བྱས་ནས། “ཨེ་ཤེ་ཡ་་་་་་་་
དབུས་མའི་རང་བྱུང་སོལ་རླངས་ལྕགས་མདོང་དེ་་་་
རྒྱལ་ཁབ་གཉིས་པོའི་དབར་གྱི་འབྲེལ་མཐུད་དམ་་་་
ཟབ”ཅིག་ཏུ་འགྱུར་བ་བྱ་རྒྱུ་ཡིན་ཞེས་བརྗོད་པ་་་་་་་
དང་། ཁོང་གིས། ནུས་རྒྱུའི་བགྲོད་ལམ་འདི་ཤར་་་
གཏོང་ཐུབ་རྗེས། རྒྱལ་ཁབ་གཉིས་པོའི་རང་བྱུང་་་་
སོལ་རླངས་དབོར་འདྲེན་ལ་འགན་ལེན་ཏན་ཏིག་་་་
ཐུབ་རྒྱུ་དང་དུས་མཚུངས། རྒྱལ་ཁབ་གཉིས་པོའི་་་་
ཁྱབ་ཁོངས་གཞན་གྱི་མཉམ་ལས་ལ་འཕེལ་རྒྱས་་་་་་་་
ཆེན་པོ་ཡོང་བར་སྐུལ་འདེད་ཐུབ་རྒྱུ་རེད་ཅེས་་་་་་་་་་་
བརྗོད་པ་རེད།

འདི་ལོ་རིམས་འགོག་མཉམ་ལས་དེ་རྒྱལ་ཁབ་་
གཉིས་པོའི་དོ་ཁུར་བྱེད་ས་གཙོ་བོ་ཞིག་ཏུ་གྱུར་་་་་་་་་་
ཞིང་། ཏུར་ཏེ་ཡེ་ཧྥུས། ཀྲུང་གོ་སྲིད་གཞུང་དང་མི་
དམངས་ཀྱིས་སེམས་ཤུགས་གཅིག་སྒྲིལ་དང་མཉམ་་

དུ་རིམས་འགོག་བྱས་པ་བརྒྱུད། རིམས་ནད་ཚོད་་་་
འཛིན་ཐུབ་པ་མ་ཟད། ད་དུང་ཞབས་ཞུའི་ཚོང་་་་་་་
དོན་ཉོ་ཚོང་ཚོགས་འདུ་ལེགས་གྲུབ་ལྡན་པའི་ངང་་་
འཚོགས་ཡོད། དེ་ལས་རིམས་ནད་གནས་ཚུལ་་་་་་་་་
ལེགས་སུ་འགྲོ་བར་རྒྱལ་ཁབ་གཞན་ལ་ཡིད་ཆེས་་་་་་་
ཆེན་པོ་བྱུང་ཡོད། “ཁྱེད་ཀྱིས་གཟིགས་དང་། མི་་་་
མང་པོ་ཞིག་གིས་འདི་གར་བློ་རྒྱ་ཡངས་པོས་སྤེལ་་་་་་
རེས་དང་གྲོས་བསྡུར་བྱེད་ཀྱི་ཡོད་པས། སེམས་་་་་་་་
ཁྲལ་གང་ཡང་བྱེད་དགོས་མི་འདུག”ཅེས་བརྗོད་པ་
རེད།

ད་དུང་ཏུར་ཏེ་ཡེ་ཧྥུས། རྒྱལ་ཁབ་གཉིས་པོའི་
མི་ཆོས་མཉམ་ལས་ཀྱི་རྨང་གཞི་བརྟན་པོ་ཡོད་པས།
ཕྱོགས་གཉིས་པོས་ཡུལ་སྐོར་དང་འགྲེམས་ཚོགས་་་་་
སོགས་ཀྱི་ཁྱབ་ཁོངས་སུ་ལྟད་མོ་ཆེ་བའི་བྱེད་སྒོ་སྣ་་་་་
ཚོགས་སྤེལ་ཡོད། རྒྱལ་ཁབ་གཉིས་པོའི་མཉམ་ལས་
དེ་སློབ་གསོའི་ཁྱབ་ཁོངས་སུ་དེ་བས་རྒྱ་སྐྱེད་ཐུབ་་་་་་
ནས། ཀྲུང་གོ་འདི་ཉིད་ཏུར་མེན་སི་ཐན་གྱི་ན་་་་་་་་་་
གཞོན་གྱིས་དགའ་ཤོས་བྱེད་པའི་ཕྱི་སྦྱོང་བྱེད་ཡུལ་་་
གྱི་གྲས་ཤིག་ཏུ་གྱུར་ཡོད། ཏུར་མེན་སི་ཐན་གྱི་ན་་་་་
གཞོན་མང་པོ་ཞིག་གིས་ཀྲུང་གོར་ཕྱི་སྦྱོང་དུ་བསྐྱོད་་
རྒྱུ་གདམ་ག་བྱས་པ་དེས་ཀྱང་ཕྱོགས་གཉིས་པོའི་་་་་་་
མཛའ་གྲོགས་འབྲེལ་བ་འཕེལ་རྒྱས་འགྲོ་བར་སྐུལ་་་་
འདེད་ཐུབ་ཡོད་ཅེས་བརྗོད་པ་རེད།

ཏུར་ཏེ་ཡེ་ཧྥུས། ཚང་མས་ཤེས་གསལ་ལྟར།
ཏུར་མེན་སི་ཐན་དང་ཀྲུང་གོ་ནི་བློས་འགེལ་ཆོག་་་་་་
པའི་འཐབ་ཇུས་མཉམ་ལས་རོགས་ཟླ་ཞིག་ཡིན།
“འདས་ཟིན་པའི་ལོ་40ཡི་རིང་གི་སྒྱུར་བཅོས་སྒོ་་་་་
དབྱེའི་ཁྲོད་ཀྲུང་གོར་ཐོབ་པའི་གྲུབ་འབྲས་ལ་ཡིད་་་
སྨོན་ཆེན་པོ་སྐྱེ་ཡི་འདུག ཀྲུང་གོས་སླད་ཕྱིན་མུ་་་་་་་
མཐུད་འཕེལ་རྒྱས་བརྟན་པོ་ཧུར་ཐག་བཏང་སྟེ།
མི་དམངས་ལ་བདེ་སྐྱིད་དེ་བས་མང་བ་བསྐྲུན་པ་་་་་་
དང་འབྲེལ། བརྒྱུད་རིམ་དེའི་རིང་གོ་ལ་ཧྲིལ་པོའི་་་
དཔལ་འབྱོར་འཕར་ཆེད་དྲང་ནུས་ལེགས་སྐྱེས་སུ་་་་
འབུལ་རྒྱུའི་རེ་བ་ཡོད”ཅེས་བརྗོད་པ་རེད།

(པ་ཚེ་དང་དཔའ་མོས་སྒྱུར་ཞུས་བྱས)

ཀྲུང་གོའི་འཕེལ་རྒྱས་བརྟན་པོས་གོ་ལ་ཧྲིལ་པོའི་དཔལ་འབྱོར་
འཕར་ཆེད་དྲང་ནུས་ལེགས་སྐྱེས་འབུལ་རྒྱུའི་རེ་སྒུག་བྱེད་པ།

——ཀྲུང་གོར་བཅའ་སྡོད་ཏུར་མེན་སི་ཐན་གྱི་གཞུང་ཚབ་ཆེ་
མོ་བ་ཏུར་ཏེ་ཡེ་ཧྥུར་བཅར་འདྲི་བྱས་པའི་སྐོར་བཀོད་པ།

པརཔར་་རིསརིས་་སྣེསྣེ་་འཛོམསའཛོམས།།

མོ་སི་ཁོ་གྲོང་ཁྱེར་བཙུགས་ནས་ལོ་873འཁོར་བར་
རྟེན་འབྲེལ་ཞུ་བའི་བྱེད་སྒོ་སྤེལ་བ།

⇑ ཉེ་ཆར། ཁོ་ལུའོ་མེན་སི་ཁོ་གཞིས་ཀར་རྟེན་འབྲེལ་བྱེད་སྒོ་སྤེལ་ཏེ། དུས་རབས་16པ་་་་
ནས་17པའི་བར་གྱི་མོ་སི་ཁོ་གྲོང་ཁྱེར་གྱི་རྣམ་པ་སླར་གསོ་བྱས་ནས་མོ་སི་ཁོ་གྲོང་ཁྱེར་བཙུགས་་་་
ནས་ལོ་873འཁོར་བར་དྲན་གསོ་ཞུས་པ་རེད།

འདི་ནི་ཨུ་རུ་སུའི་རྒྱལ་ས་མོ་སི་ཁོའི་ཁོ་ལུའོ་མེན་སི་ཁོ་གཞིས་ཀར་མི་རྣམས་གྲོང་ཁྱེར་ཉིན་་་་་
མོའི་བྱེད་སྒོར་ཞུགས་བཞིན་པ།

ཝེ་ནི་སིའི་གྲུ་འགྲན་དུས་ཆེན།
⇑ ལོ་རེའི་ཟླ་དགུ་པའི་གཟའ་ཉི་མ་དང་པོར་གཏོང་བའི་ཝེ་ནི་སིའི་གྲུ་འགྲན་དུས་ཆེན་ནི་ཝེ་ནི་་་

སིའི་ལོ་ཧྲིལ་པོའི་གྲུ་འགྲན་བྱེད་སྒོའི་ནང་གི་གྲ་རྒྱས་ཤོས་དང་འཁྲུག་ཆ་དོད་ཤོས་ཀྱི་བྱེད་སྒོ་ཞིག་རེད།
འདི་ནི་མི་རྣམས་ཀྱིས་གནའ་བོའི་ཆས་སྤྲས་ཏེ་གྲུ་གུང་ཏོ་ལཱ་བཏང་ནས་ཝེ་ནི་སིའི་མིས་བཟོས་གཙང་་་་
པོར་སྤེལ་བའི་ཝེ་ནི་སིའི་གྲུ་འགྲན་ནང་ཞུགས་བཞིན་པ།

བྷེ་ཨུ་རུ་སུས་འགྲན་མཚམས་བཞག་པའི་རྟ་རྒན་ལ
“ལྗང་མདོག་འབྲོག་ར”བསྐྲུན་པ།

⇑ བྷེ་ཨུ་རུ་སུའི་རྒྱུག་རྟ་རོགས་སྐྱོབ་ཚོགས་པས་མེན་སི་ཁེའི་ཉེ་འདབས་ཁུལ་དུ་ཆེད་མངགས་་་་་་་་་
འགྲན་མཚམས་བཞག་པའི་རྟ་རྒན་འཚོ་སའི“ལྗང་མདོག་འབྲོག་ར”བསྐྲུན་ནས་དེ་གར་འགྲན་བསྡུར་སྣ་
ཚོགས་ནང་ཞུགས་མྱོང་བའི་རྟ་རྒན་རྣམས་ཚེ་མཇུག་བདེ་རོལ་ཐུབ་པ་བྱས་ཡོད།

འདི་ནི་བྷེ་ཨུ་རུ་སུའི་རྒྱལ་ས་མེན་སི་ཁེའི་ཉེ་འདབས་ཀྱི་འབྲོག་ར་ཞིག་ཏུ་དང་བླངས་པས་འགྲན་་་་་་་
མཚམས་བཞག་པའི་རྟ་རྒན་ལ་ལྟ་རྟོག་བྱེད་བཞིན་པ།

རྒྱ་གར་གྱི་རྡི་ལི་གསར་པའི་ས་འོག་ལྕགས་ལམ་
སླར་ཡང་སྤྱོད་འགོ་ཚུགས་པ།

⇑ ཚེས་7ཉིན་རྒྱ་གར་གྱི་རྡི་ལི་གསར་པ་དང་ཉེ་འགྲམ་ས་ཁུལ་གྱི་ས་འོག་ལྕགས་ལམ་སླར་ཡང་་
སྤྱོད་འགོ་ཚུགས་ཡོད། འདི་ནི་མི་རྣམས་ཀྱིས་རྒྱ་གར་གྱི་རྡི་ལི་གསར་པའི་ས་འོག་མྱུར་བགྲོད་མེ་འཁོར་
ནང་སྡོད་པ།


